Resoluzién lumero: 13
Asunto : o grupo culto -ct-. Escritura de parolas prozedens de bozes latinas con
0s grupos cultos -CT+yod-, -CC+yod (si bi'n ese) e -CC+bocal e,i.

Testo de a resoluzion

Por un regular se recomienda l'adautazion & -z+bocal i en todas as
bozes, sigan cultas u populars, dalcuerdo con a estendenzia popular en
aragonés, tal como beyemos por exemplo en LECTIONE(M) > lizion,
actione(m) > azion. En zonas meridionals se troban as formas populars aizion,
refaizion, prefaizion, que pueden almitir-se como eszeuzions; manimenos, en
I'aragonés estandar ye preferible a soluzién azién.

Exemplos de -CT+yod-:

AFECTIONE(M)> afezion, afizion; REDACTIONE(M) > redazion; PROTECTIONE(M)>
protezién, protezionismo, protezionista, CONTRADICTIONE(M)> cuentradizion;
DICTIONE(M)> dizién; REDUCTIONE(M)> reduzién; PRODUCTIONE(M)> produzién
CONFECTIONE(M)> confezion; CORRECTIONE(M)> correzion; CONTRACTIONE(M)
contrazion, COLECTIONE(M)> colezién, colezionar, colezionista; TRACTIONE(M)>
trazion; ATRACTIONE(M)> atrazion; CONDUCTIONE(M)> conduzién;
DIRECTIONE(M)> direzion; DESTRUCTIONE(M)> destruzion; CONVICTIONE(M)>
combizion; INJECTIONE(M)> indizién / inyezion.

Exemplos de -CC+bocal e,i-:
OCCIDENTE(M)> ozidén, ozidental; ACCEDERE> azeder; ACCESU> azeso, azesible;
ACCIDENTE(M)> azidén, azidental, azidentar; OCCIPITALE(M)> ozipital.

Caso diferén ye o de o bocable oczitano, en do se respeta a -C-, ya que no probiene
de grupos cultos latinos, sino que ye un deribato de a particla oczitana “oc”, ‘si’ en
aragoneés.

Chustificazion

Se sigue asinas a estendenzia popular en a fabla biba a ra simplificazion
de o grupo consonantico culto, no asimilable por a estrutura fonolochica de
I'aragonés.

En zonas meridionals se troban as formas populars aizion, refaizion,
prefaizion, que se podeban almitir como eszeuzions. Manimenos, en I'aragonés
estandar ye preferible a soluzién azién.

